
Mā wai taku kauae e kawe ki uta? He kupu i kapo ake nā Kawatapuarangi e 

wānangatia ana e mātou ngā uri whakaheke. Kei ia whakareanga, kei ia ira tōnā ake 

māramatanga ki ēnei kupu. Heoi, mōku ake he kupu arataki ēnei i taku hīkoi i te 

whare wānanga nei, kia whakatinana, kia whakautu hoki i tā Kawatapuarangi i 

whakataukitia ai. Ko tērā e manako nuitia ana e mātou ngā uri, kia toro atu ki ngā tini 

peka o te mātauranga ka kohikohi ai ngā punua āpititanga a te Pākehā, me te 

whakakotahi ki ngā akoranga a kui mā, a koro mā e ū noa atu ai te kauae ki uta! 

